
20 Cöobt Ddirtonrie ν

ben wir vnſere Innſigel gehangen an diſen Briefl , vns vndt vnſere Er -

ben vndt Nachkhommen aller vorgeſchriben Dinge zu beſagen , der ge -

ben iſt vff S . Laurentien des heyligen Martlers Tag , alſs man zahlt

von der Gehurth Chriſti Jeſu vnſers lieben Herren ſunfzehenhundert

vndt fünf jahre .

CCCCEIX .

LITTERÆE MAXIMILIANI I . IMPERATORIS QUIBUS

6HRISTOPHORO MARCHIONI BADENSI COMuITATUM

S. PAULI SIVE ROUSSVY SE TRAPDITURUM

PROMITTII .

K N N

E Tubulario Badenſi .

WV. MaAxIMITIAN von Gots Gnaden Römiſcher König zu allen

Zeiten Mörer des Reichs zu Hungern , Dalmatien , Croatien &c .

Konig , Ertzherzog zu Oeſterich , Hertzog zu Burgundi , zu Braband

vVnnd Pfaltzgraff &c . Bekennen daſs wyr dem Hochgebornnen Criſtof -

fen Marggrauen zu Baden vnnd Grauen zu Spanheim , vnſerm Stathal -

ter vnſer Land Lucemburgk vnnd Cſchini vnſerm lieben Oheim vnd

Fürſten vmb der annemen getreuwen vnnd nutzlichen Dienſt willen , ſo

er vnns vnnd vnſern loblichen Heuſern Oeſterreich vnnd Burgundi in

manigfaltig Weiſs offt williglich gethan hat , noch thetlich thut , vnnd

9hinfür in künfftig Zeitt wole thun mag vnnd ſoll die Gnad gethan , vnnd

t haben , thun vnnd zuſagen Ime auch hiemit wiſſentlich in
32

— 41 — —
Krafft dis Brieffs : wo vber kurtz oder lang Zeit N. von Roſſa , der ſich

bey dem Konig zu Franckreich enthaltet , wider vnns , vnſere Eincklin ,

Kinder oder Erben verhandlet vnnd verſchuldet , dadurch ſein Lyble -

hen , Habe oder Güter in gemein oder ſonderheit confiſciert oder verfile ,

in was Schin Tadt oder Weiſs ſich das fügte , das wyr oder dieſelben

vnnſer Eincklin , Kinder oder Erben Ime oder ſeinen Erben denſelben

Faal vnnd verwirckte Lehen , Hab vnd Güter vor ſunſt meniglichen

zuſtellen , geben vnnd volgen laſſen , auch darüber notturfftig Brieff

vnnd Verſchribung vfſzurichten , verſchaffen vnnd zu Handen antwur -

ten laſſen vnnd dabey hanthaben , ſchützen , ſchirmen vnd der gewaltig

machen als ſich in ſöligem gebürt ſollen vnnd wollen , als wyr Inen

dann ſolichs auch zu merer Bekrefſtigung ſo es zu den obeſtimpten

Fallen kompt , ſolichs hiemit zuſtellen vnnd geben , alles jetzo alsdan ,

vnnd dan als ietzo , vngeuerlich , mit Vrkund dis Brieſſs . Geben zu

Hagenau am Neunten Tag des Monats Marcy , nach Chriſti Geburt

Fünffzehenhundert vnnd im ſibenden , vnſerer Riche des Römiſchen im

zwei vnnd zwentzigſten vnnd des Hungeriſchen im Sibenzehen Jaren .

Commiſſio Dni

regis ppa

Sew ' ntiner .

